
Ոչ հրապարակային ֆոնդի կառավարման 
թույլտվության ստացման ուղեցույց

Սույն ուղեցույցն ունի ճանաչողական բնույթ, որի նպատակն է  
հակիրճ  տեղեկատվություն  տրամադրել  այն  իրավաբանական 
անձանց,  որոնք  ցանկանում  են  դառնալ  ոչ  հրապարակային 
ներդրումային ֆոնդի կառավարում իրականացնող անձ:

 Սույն  ուղեցույցը  չի  համարվում  իրավաբանական 
խորհրդատվություն:  Ցանկացած  անձ  որևէ  գործընթաց 
իրականացնելիս  պետք  է  հիմնվի  օրենսդրության  ամբողջական 
ուսումնասիրության վրա:

1.Կարգավորում  

Ոչ  հրապարակային  ֆոնդի  կառավարման  թույլտվության 
(այսուհետ՝  նաև  Թույլտվություն)  ստացման  ընթացակարգը,  ինչպես 
նաև  վերջինիս  գործունեությունը  կարգավորվում  է  «Ներդրումային 
ֆոնդերի մասին» ՀՀ օրենքով (այսուհետ` Oրենք), ՀՀ կենտրոնական 
բանկի  խորհրդի  29․07․2025  թվականի   թիվ  127-Ն  որոշմամբ 
հաստատված   Կանոնակարգ  10/41-ով,  այլ  ՀՀ  օրենքներով  և 
իրավական  ակտերով,  որոնք  հրապարակված  են  Հայաստանի 
իրավական  տեղեկատվական  համակարգի  կայքում,  ինչպես  նաև 
Հայաստանի Հանրապետության կենտրոնական բանկի պաշտոնական 
կայքում։

2.Նկարագրություն  

Առանց  Օրենքով  և  դրա  հիման  վրա  ընդունված  նորմատիվ 
իրավական  ակտերով  սահմանված  կարգով  Կենտրոնական  բանկի 
կողմից տրված թույլտվության՝ արգելվում է ոչ հրապարակային ֆոնդի 
կառավարման գործունեություն իրականացնելը, դրա իրականացման 
առաջարկությամբ հանդես գալը կամ որպես այն իրականացնող անձ 
ներկայանալը:

Ներդրումային  ընկերությունները  կարող  են  իրականացնել  ոչ 
հրապարակային  ֆոնդի  կառավարման  գործունեություն՝  առանց 
Օրենքով  սահմանված  թույլտվության,  Կենտրոնական  բանկի 
նորմատիվ իրավական ակտերով սահմանված դեպքերում:

Ոչ հրապարակային ֆոնդի կառավարման թույլտվությունը կարող է 
տրամադրվել միայն Հայաստանի Հանրապետության ռեզիդենտ կամ 
Կենտրոնական բանկի նորմատիվ իրավական ակտերով սահմանված 
պայմանները բավարարող ոչ ռեզիդենտ իրավաբանական անձին։ 

Կենտրոնական բանկն իրավունք ունի իր նորմատիվ իրավական 
ակտերով  ոչ  հրապարակային  ֆոնդի  կառավարումն  իրականացնող 
անձանց թույլատրելու լրացուցիչ գործունեության այնպիսի տեսակներ, 
որոնք սերտորեն առնչվում են ֆոնդի կառավարման գործունեությանը՝ 

անհրաժեշտության դեպքում դրանց իրականացման համար լրացուցիչ 
պահանջների սահմանմամբ:

Ոչ հրապարակային ֆոնդի կառավարումն իրականացնող անձանց 
արգելվում  է  իրականացնել  ֆոնդերի  կառավարմանը  սերտորեն 
չառնչվող որևէ այլ գործունեություն։

Ոչ  հրապարակային  ներդրումային  ֆոնդերի  (կանոնների  կամ 
կանոնադրության)  գրանցման  գործընթացների  վերաբերյալ  
ուղեցույցին  կարող  եք  ծանոթանալ  հետևյալ  հղմամբ՝  
https://www.cba.am/hy/lawsinvestment

3.Թույլտվության ստացման ընթացակարգ  

Թույլտվություն  ստանալու  համար  Կենտրոնական  բանկ 
ներկայացվող  անհրաժեշտ  փաստաթղթերի  ցանկը  և  ներկայացման 
կարգը սահմանված է  Կանոնակարգ 10/41-ի 3-րդ, 4-րդ, 16-րդ, 22-րդ, 
32-34 կետերով։ 

Նշված փաստաթղթերը Կենտրոնական բանկ են ներկայացվում 
էլեկտրոնային տարբերակով՝ Սի-Բի-Էյ-նեթ համակարգի միջոցով, իսկ 
անհնարինության  դեպքում`  էլեկտրոնային  կրիչով  և  ուղեկցող 
գրությամբ:  Ընդ որում,  փաստաթղթերը ներկայացվում են  հայերեն, 
Յունիկոդ տառատեսակով,  «Փի Դի Էֆ» ֆորմատով,  բացառությամբ՝ 
դիմորդի  ղեկավարի  գործունեության  վերաբերյալ  տեղեկանքի  և 
գործարար ծրագրին կից աղյուսակների, որոնք ներկայացվում են էքսել 
ֆորմատով: 

Փաստաթղթերը  ամբողջական  և  արժանահավատ 
ներկայացնելուց,  ինչպես  նաև  սահմանված  պահանջներին 
բավարարելուց  հետո  Կենտրոնական  բանկի  խորհուրդը  որոշում  է 
կայացնում ոչ հրապարակային ֆոնդի կառավարման թույլտվությունը 
տրամադրելու կամ տրամադրումը մերժելու մասին դիմումն ստանալու 
օրվանից 30 օրվա ընթացքում։

Թույլտվությունը կամ դրանով նախատեսված իրավունքները չեն 
կարող  գրավադրվել,  փոխանցվել  կամ  այլ  կերպ  օտարվել։ 
Թույլտվությունը տրվում է անժամկետ:

Կենտրոնական  բանկի  խորհուրդը  մերժում  է  Թույլտվության 
տրամադրումը  Օրենքի 8.2 հոդվածով սահմանված հիմքերով:

Ոչ  հրապարակային  ֆոնդերի  կառավարման  թույլտվություն 
ունեցող  անձը  կարող  է  դիմել  Կենտրոնական  բանկ  որպես  ֆոնդի 
կառավարչի վերագրանցման և լիցենզավորման համար, որի կարգը և 
ներկայացվող փաստաթղթերը սահմանված են Կանոնակարգ 10/01-ով: 

Ոչ հրապարակային ֆոնդի կառավարման թույլտվությունը կարող 
է դադարեցվել Օրենքի 8.4 հոդվածով սահմանված դեպքերում:

4.Նշանակալից մասնակիցներ  

Ոչ հրապարակային ֆոնդի կառավարումն իրականացնող անձի 
նշանակալից  մասնակից  չեն  կարող  լինել  այն  անձինք,  որոնք 
բավարարում  են  «Արժեթղթերի  շուկայի  մասին»  Հայաստանի 
Հանրապետության  օրենքով  սահմանված՝  նշանակալից 
մասնակցության ձեռքբերման նախնական համաձայնության մերժման 
հիմքերից առնվազն մեկին։

5.Ղեկավարներ  

Ոչ հրապարակային ֆոնդի կառավարումն իրականացնող անձի 
ղեկավար  են  համարվում  խորհրդի  նախագահը  և  անդամները, 
գործադիր տնօրենը կամ գործադիր մարմնի ղեկավարը և անդամները։

Ղեկավար չի կարող լինել այն անձը, որը բավարարում է Օրենքի 
8.3 հոդվածի 1-ին մասով սահմանված թեկուզ մեկ հիմքին:

6.Տուրքեր   

Ոչ  հրապարակային  ֆոնդի  կառավարման  թույլտվություն 
ստացած  անձը  յուրաքանչյուր  տարի  գործունեությամբ  զբաղվելու 
համար պետք է վճարի տարեկան պետական տուրք՝ 500 000 ՀՀ դրամի 
չափով՝ համաձայն «Պետական տուրքի մասին» ՀՀ օրենքի՝ հետևյալ 
հաշվեհամարին 900005003562:

Թույլտվության ստացման համար դիմելու դեպքում ներկայացվում 
է նաև վերը նշված տուրքի վճարման անդորրագիրը, որը թույլտվության 
ստացման  դեպքում  համարվում  է  որպես  առաջին  տարվա  համար 
վճարում: 

Հիշեցում:  Որպես  «Փողերի  լվացման  և  ահաբեկչության 
ֆինանսավորման  դեմ  պայքարի  մասին»  ՀՀ  օրենքի համաձայն 
հաշվետվություն  ներկայացնող  անձ՝  Ոչ  հրապարակային  ֆոնդի 
կառավարման  թույլտվություն  ստացած  անձիք պարտավոր  են 
հաշվառվել ՀՀ կենտրոնական բանկի ֆինանսական դիտարկումների 
կենտրոնում՝ ՀՀ կենտրոնական բանկի խորհրդի 07.10.2014թ. թիվ 280-
Ն  որոշմամբ  հաստատված  «Փողերի  լվացման  և  ահաբեկչության 
ֆինանսավորման դեմ պայքարի մասին» ՀՀ օրենքով նախատեսված 
հաշվետվություն  տրամադրող  անձանց  հաշվառման  կարգ»-ի 
համաձայն:

